
PREDGOVOR

OOva knjiga predstavlja proširenu i u značajnoj mjeri dopunjenu 
magistarsku tezu koju sam 2020. godine odbranio na Filozof-

skom fakultetu Univerziteta u Sarajevu pred komisijom u sastavu: 
prof. dr. Zijad Šehić (predsjednik), prof. dr. Edin Radušić (mentor 
i član) i prof. dr. Amila Kasumović (član). Ujedno, ona je i rezultat 
realizacije istoimenog naučno-istraživačkog projekta u okviru djelat-
nosti Instituta za historiju Univerziteta u Sarajevu.

Rad na pisanju magistarske teze i njenom naknadnom uobličava-
nju u cjelovitu studiju zahtijevao je dugotrajno istraživanje arhivske 
građe deponovane u različitim arhivima i bibliotečkim ustanovama. 
Stoga mi je pomoć uposlenika tih institucija bila od neprocjenjivog 
značaja. Iz tog razloga zahvaljujem se svim kolegama iz arhiva i bi-
blioteka u kojima sam istraživao. S posebnom zahvalnošću želim 
spomenuti kolegicu Sanitu Hebibović-Vrce, arhivisticu Arhiva Herce-
govačko-neretvanskog kantona/županije u Mostaru, kao i kolege ar-
hiviste, Boru Jurišića iz Arhiva Bosne i Hercegovine i Sašu Beltrama 
iz Historijskog arhiva Sarajevo, zahvaljujući kojima sam neočekiva-
no doznao važne informacije o Šerifu Arnautoviću.

Veliki doprinos uobličavanju ove studije i njenoj konačnoj pripre-
mi za publikovanje dali su recenzenti, koji su svojim sugestijama, 
prijedlozima i kritikama omogućili da pojedini segmenti teksta budu 
jasnije elaborirani i istaknuti. Stoga se, s posebnim poštovanjem, za-
hvaljujem prof. dr. Adnanu Jahiću, prof. dr. Šaćiru Filandri i prof. dr. 
Zijadu Šehiću. Moja matična kuća, Univerzitet u Sarajevu – Institut 
za historiju, ukazala mi je veliku čast prihvatajući da bude izdavač 

ove knjige, na čemu se zahvaljujem Vijeću Instituta za historiju, kao 
i direktoru, dr. Sedadu Bešliji.

Urednici knjige, dr. Hani Younis, mojoj prijateljici i kolegici, du-
gujem beskrajnu zahvalnost za svu stručnu i prijateljsku podršku na 
mome istraživačkom putu kroz sve prethodne godine. Prijateljicama 
i kolegicama, dr. Dženiti Sarač-Rujanac i dr. Sanji Gladanac-Petro-
vić, zahvaljujem se na istoj osnovi i u istoj mjeri. Porodici i prijatelji-
ma, također, upućujem riječi zahvale.

